
РЕЦИДИВЛАНГАН ТУХУМДОН ПОЛИКИСТОЗ СИНДРОМИ РИВОЖЛАНИШИДА 

ГОРМОНЛАР КЎРСАТКИЧЛАРИНИНГ ЎЗГАРИШИ 

Ҳалимова Э.М. https://orcid.org/0009-0001-3342-6046 

Каримова Н.Н. https://orcid.org/0009-0007-9349-8029 

Абу али ибн Сино номидаги Бухоро давлат тиббиёт институти Ўзбекистон, Бухоро ш., А.Навоий 

кўчаси. 1 Тел: +998 (65) 223-00-50 e-mail: info@bsmi.uz 

 Резюме

Тадқиқотда тухумдонларнинг рецидивловчи тухумдон поликистози касаллиги 

ривожланишидаги хавф омилларини, унинг ривожланишида семиришнинг роли ва гормонал 

ўзгаришлар ўрганилди. Тадқиқот учун Бухоро вилоятида доимий яшовчи, 19-35 ёшдаги 

рецидивловчи тухумдон поликистоз ташхиси қўйилган 105 нафар аёллар, назорат гуруҳидаги 

репродуктив ёшдаги 27 нафар соғлом аёллар ўрганилди. Тадқиқот натижаларига кўра 

семизликга алоқадор беморларнинг қон зардобида ЛГ миқдори мос равишда назорат гуруҳи 

кўрсаткичларига нисбатан 4,1 марта ошганлиги, ФСГ миқдорини 1,69 марта камайганлиги ва 

уларни нисбатини (ЛГ/ФСГ) 2,42 марта ортганини аниқланди. Қиёсий гуруҳ беморларнинг қон 

зардобида АМГ миқдорини ортишига моиллик кузатилган бўлса, умумий ва эркин 

тестостерон миқдорлари мос равишда 2,3 ва 1,85 маротаба кўтарилиши, эстрадиол 

миқдорини эса 1,29 марта камайганлигини аниқланган. 

Калит сўзлар: рецидивланувчи поликистоз синдроми, семизлик, адренокортикотроп 

гормони, қалқонсимон без гормонлари, гонадотроп гормонлар, инсулинрезистентлик. 

ИЗМЕНЕНИЯ ГОРМОНАЛЬНЫХ ПОКАЗАТЕЛЕЙ ПРИ РАЗВИТИИ 

РЕЦИДИВИРУЮЩЕГО СИНДРОМА ПОЛИКИСТОЗА ЯИЧНИКОВ 

Халимова Э.М. https://orcid.org/0009-0001-3342-6046 

Каримова Н.Н. https://orcid.org/0009-0007-9349-8029 

 Резюме

В исследовании изучены факторы риска развития рецидивирующего поликистозных

яичников, роль ожирения и гормональных изменений в его развитии. В исследовании приняли 

участие 105 женщин в возрасте от 19 до 35 лет с диагнозом рецидивирующий поликистоз 

яичников и 27 здоровых женщин репродуктивного возраста контрольной группы. По 

результатам исследования количество ЛГ в сыворотке крови больных ожирением увеличилось 

в 4,1 раза, количество ФСГ снизилось в 1,69 раза, а их соотношение (ЛГ/ФСГ) увеличилось в 

2,42 раза. При наличии тенденции к повышению уровня АМГ в сыворотке крови больных 

сравнительной группы уровни общего и свободного тестостерона увеличились в 2,3 и 1,85 раза 

соответственно, а уровень эстрадиола снизился в 1,29 раза. 

Ключевые слова: рецидивирующий поликистоз яичников, ожирение, адренокортикотропные 

гормоны, гормоны щитовидной железы, гонадотропные гормоны, инсулинрезистентность. 

 Resume

The study examined risk factors for the development of recurrent polycystic ovary disease, the

role of obesity and hormonal changes in its development. The study involved 105 women aged 19 to 

35 years diagnosed with recurrent polycystic ovary syndrome and 27 healthy women of reproductive 

age in the control group. According to the results of the study, the amount of LH in the blood serum 

of obese patients increased by 4.1 times, the amount of FSH decreased by 1.69 times, and their ratio 

(LH/FSH) increased by 2.42 times. With a tendency to increase the level of AMH in the blood 

serum of patients in the comparative group, the levels of total and free testosterone increased by 2.3 

and 1.85 times, respectively, and the level of estradiol decreased by 1.29 times. 

Key words: recurrent polycystic, obesity, adrenocorticotropic hormones, thyroid hormones, 

prolactin, gonadotropins, autoimmune thyroiditis, hormonal contraceptives, thyroid hormones, 

prolactin, gonadotropins, steroid hormones.  

Долзарблиги

   ухумдон поликистоз синдроми (ТПКС) бепуштликнинг  асосий  сабабларидан  бири  бўлиб

   замонавий адабиётларда мустақил касаллик сифатида эмас, балки бир қатор симптомларни 

бирлаштирган ва умумий клиник ва биокимёвий кўринишга эга бўлган ҳодиса сифатида 

қаралади [1, 2, 6]. У асосан овариал гиперандрогения билан намоён бўлади ва тухумдонлардаги 

морфологик ўзгаришлар сурункали ановуляция билан бирга келади [3,5]. 60-70% ҳолларда 

гиперандрогения метаболик синдром билан қўшилиб, аёлнинг аҳволини оғирлаштиради ва аёл 

репродуктив функциясини тиклаш ва ҳаёт сифатини ошириш учун алоҳида ёндашувни талаб 

қилади [10]. Ривожланган мамлакатларда метаболик синдром ва унга боғлиқ бўлган 

асоратларнинг учраш частотаси 30 ёшдан ошган аёллар орасида 20% га етади [7,8,9]. Турли 

манбаларга кўра, ривожланган мамлакатларнинг аёллар аҳолисида ТПС билан касалланиш 

даражаси 20% га етади ва ановуляция бепуштлиги бўлган аёлларда гиперандрогения 75% 

ҳолларда унинг асосий сабабидир.  

Тадқиқот мақсади: рецидивланган тухумдон поликистоз синдромли беморларда гомонал 

ўзгаришлар хусусиятларини ўрганиш ва уларнинг таҳлилини ўтказиш. 

Материал ва усуллар 

Проспектив текширишларда 2020-2022 йилларда жами 132 та аёл текширилди, улар 3 - 

уруҳга бўлиб ўрганилди. 1 - гуруҳ асосий гуруҳимиз бўлиб, 57 та семизлик билан 

рецидивланган ТПС мавжуд аёллардан ташкил топган. 2 - гуруҳимиз қиёсий гуруҳ бўлиб, 

семизликсиз рецидивланган ТПС билан 48 та аёлни ташкил қилган. 3 - гуруҳимиз гинекологик 

соғлом аёллар бўлиб, улар 27 тани ташкил этган. Барча гуруҳ аёлларда гормонал текширишлар 

қон зардобида олинган намуналарда аниқланган.  

Натижа ва таҳлиллар 

Тадқиқот давомида назорат, ТПКСли беморларда қиёсий ва асосий гуруҳларда чуқур 

биокимёвий текширувлар натижалари ўтказилди. Бундан кўзланган мақсад, айнан семизлик 

ҳолатида ва семизликга мустақил равишда аёлларда ТПКС ривожланиш патогенезини чуқурроқ 

тушунмоқ бўлди (1-жадвалга қаралсин). 1-жадвалда кўрсатилганидек, семизлик мавжуд 

бўлмаган ҳамда семизлик аниқланган ТПКСли беморларда (қиёсий гуруҳ) назорат гуруҳи 

кўрсаткичларига нисбатан инсулин концентрацияси 1,53 марта (p<0,01) ортиши аниқланди, бу 

эса тухумдон поликистози ва семиришга моиллик бўлган аёлларга хосдир. Бу гуруҳ 

беморларнинг қон зардобида ЛГ миқдори мос равишда назорат гуруҳи кўрсаткичларига 

нисбатан 4,1 марта (p<0,001) ошганлиги, ФСГ миқдорини 1,69 (p<0,01) марта камайганлиги ва 

уларни нисбатини (ЛГ/ФСГ) 2,42 (p<0,001) марта ортганини кузатдик. Қиёсий гуруҳ 

беморларнинг қон зардобида АМГ миқдорини ортишига моиллик кузатилган бўлса, умумий ва 

эркин тестостерон миқдорлари мос равишда 2,3 (p<0,001) ва 1,85 (p<0,001) маротаба 

кўтарилиши, эстрадиол миқдорини эса 1,29 (p>0,05) марта камайганлигини кўришимиз 

мумкин. Бундай ўзгаришлар эстрадиол тестостерон нисбатини (E2/T) деярли 3 (p<0,001) 

маротаба пасайишига олиб келди ва шунга боғлиқ равишда ароматаза фаоллигини назорат 

гуруҳи кўрсаткичларига нисбатан мос равишда 66,4% (p<0,001) камайганлиги кузатдик.  

T

1-жадвал 

ТПКСли аёллар қон зардобида гормонлар миқдорини ўзгариши, M±m 

Кўрсаткичлар Назорат гуруҳи 

(TMI<24,9),n=27 

Қиёсий гуруҳ 

(TMI<24,9), n=48 

Асосий гуруҳ 

(TMI>29,9), n=57 

Инсулин, µU/mL 12,1±3,15 18,52±2,09 27,96±1,84ab 

ЛГ, МЕд/л 2,9±0,8 11,9±1,81a 12,07±1,66a 

ФСГ, MEд/л 4,9±0,42 2,9±0,31a 3,70±0,52b 

ЛГ/ФСГ 1,69±0,26 4,1±0,21a 3,43±0,14ab 

АМГ, нмол/л 3,3±0,68 3,9±0,33 4,8±0,29ab 

Умумий тестостерон, 

нг/дл 

31,93±12,4 73,34±15,7a 96,88±11,8ab 

Эркин тестостерон, 

пг/мл 

2,37±0,11 4,4±0,17a 5,16±0,22ab 

Эстеродиол, пг/мл 139±21,6 107,3±5,4 58,6±5,1ab 

E2/T 0,435±0,037 0,146±0,034a 0,06±0,031ab 

SHBG, мг/л 10,65±0,23 13,82±0,22a 15,9±0,31ab 

ДГЭА, мкмоль/л 11,2±0,85 14,8±1,4a 15,9±0,744a 

Прогестерон, 

нмоль/л 

1,6±0.3 1,85±0,24 1,45±0,9 

ТТГ, мМЕ/л 1,8±0,156 3,4±0,56a 2,96±0,32a 

Т4, нмоль/л 17,3±1,44 13,9±1,34a 14,8±1,8a 

Пролактин, мМЕ/л 369,8±13,9 715,4±21,4a 649,1±24,8ab 

АКТГ, пмоль/л 13,8±2,9 43,7±3,7a 23,7±4,5b 

Кортизол, нмоль/л 492±21,2 774,8±26,0a 660±33,5ab 

Кўрсатма: а- назорат гуруҳига нисбатан – p<0,05, b- семизлик бўлмаган беморлар кўрсатган 
натижага нисбатан – p<0,05. 

ТПКС бўлган ва семизлик кузатилмаган аёллар қон зардобида SHBG ва ДГЭА миқдорлари 1,3 

(p<0,05) ва 1,32 (p<0,05) маротаба ошганлиги аниқланган бўлса, прогестерон миқдорини ортишига 

моиллик кузатилди. Пролактин миқдори 1,93 (p<0,001) марта ошганлиги аниқланди. Тиреоид 

кўрсаткичларини таҳлил қилиш ТТГ миқдорини қиёсий гуруҳ аёллар қон зардобида 1,89 (p<0,001) 

кўтарилганлигини, Т4 миқдори эса 1,25 (p<0,05) марта камайганлигини кузатдик. Бу эса аёлларда 

гипотиреоз мавжудлигидан далолат беради. АКТГ ва кортизол миқдори 3,4 (p<0,001) ва 1,57 

(p<0,01) маротаба ошганлиги аниқланди, ҳамда гиперкортизолемия (Иценко-Кушинг синдроми) 

мавжудлигидан далолат беради.  

1-жадвалда кўрсатилганидек, ТПКС ва семизлик мавжуд бўлган аёлларнинг қон зардобида 

гормонлар миқдорини аниқлаш назорат ва қиёсий гуруҳлари кўрсаткичларига нисбатан инсулин 

концентрацияси 2,32 (p<0,001) ва 1,51 марта (p<0,01) ошганлиги кўрсатди ва семизлик ҳамда 

поликистозга хос ўзгаришлар мавжудлигидан далолат берди. Асосий гуруҳ аёлларнинг қон 

зардобида ЛГ миқдори назорат гуруҳ кўрсаткичларига нисбатан 4,2 марта (p<0,001) ортиб қиёсий 

гуруҳ кўрсаткичларидан фарқланмади. ФСГ миқдори назорат гуруҳи кўрсаткичларига нисбатан 1,32 

(p<0,05) марта камайган бўлса, қиёсий гуруҳ кўрсаткичларига нисбатан 1,28 (p<0,05) маротаба 

юқори бўлди бу эса ЛГ/ФСГ кўрсаткичини 2,03 (p<0,001) марта ошишига, қиёсий гуруҳ 

кўрсаткичларига нисбатан 1,2 (p<0,05) маротаба пастлигича сақланиб қолди.  
АМГ миқдори 1,45 (p<0,05) ва 1,26 (p<0,05) маротаба назорат ва қиёсий гуруҳларга нисбатан 

ишонарли ортди. Умумий ва эркин тестостерон миқдорини назорат гуруҳи кўрсаткичларига нисбатан 

3,03 (p<0,001) ва 2,18 (p<0,001) маротаба, қиёсий гуруҳ кўрсаткичларига нисбатан 1,32 (p<0,05) ва 1,17 

(p<0,05) марта ошганлигини кузатдик. Эстрадиол миқдорини 2,37 (p<0,001) ва 1,83 (p<0,001) марта 

назорат ва қиёсий гуруҳлар кўрсаткичларига нисбатан мос равишда камайганлигини кузатдик. Бундай 

ўзгаришлар эстрадиол тестостерон нисбатини (E2/T) юқорида қайд этилган гуруҳ кўрсаткичларига 

нисбатан деярли 7,25 (p<0,001) ва 2,43 (p<0,001) марта камайганлиги ва шунга боғлиқ равишда ароматаза 

активлигини 86,2% га (p<0,001) камайганлиги аниқланди. SHBG миқдори назорат гуруҳи 

кўрсаткичларига нисбатан 1,5 (p<0,05) марта ошган бўлса, қиёсий гуруҳ кўрсаткичларига нисбатан 

ортишига моиллик аниқланди. Шу каби ўзгаришлар ДГЭА миқдорида ҳам кузатилди: яъни назорат 

гуруҳи кўрсаткичларига нисбатан 1,42 (p<0,05) марта ошиб, қиёсий гуруҳга нисбатан ортишига моиллик 

аниқланди. Прогестерон миқдори эса назорат ва қиёсий гуруҳ кўрсаткичларига нисбатан статситик 

ишончли ўзгармаганлиги аниқланди. Беморлар қон зардобида пролактин миқдори назорат гуруҳига 

«Òèááè±òäà ÿíãè êóí» 3 (65) 2024266 ISSN 2181-712X. EISSN 2181-2187



нисбатан 2,41 (p<0,001) маротада ортган бўлса, қиёсий гуруҳ кўрсаткичларига нисбатан камайишига 

моиллик аниқланди. 

Беморларда бошқа гормонларни текшириш ТТГ миқдорини назорат гуруҳига нисбатан 1,64 (p<0,01) 

марта ошганлигини, Т4 миқдори 1,24 (p<0,05) 1,17 (p<0,05) марта камайганлиги, қиёсий гуруҳ 

кўрсаткичларига нисбатан эса биз ТТГ камайишига, Т4ни эса ортишига моилликни кўрсатди. АКТГ ва 

кортизол миқдорлари назорат гуруҳига нисбатан 2,72 (p<0,001) ва 1,34 (p<0,05) маротаба ошган бўлса, 

қиёсий гуруҳ кўрсаткичларига нисбатан 1,84 (p<0,01) ва 1,17 маротаба камайганлигини кўрсатди.  

Хулоса 
Келтириб ўтилган ўзгаришлардан шуни хулоса қилиш мумкинки, семизлик мавжуд бўлмаган 

беморларда, айниқса ЛГ/ФСГ нисбати юқорилиги ва шунга боғлиқ равишда ароматаза фаолиятини 

пасайганлиги (E2/Т нисбати пастлиги), АКТГ, ТТГ, кортизол ва пролактин миқдорларини айнан шу 

гуруҳда энг юқори бўлиши, семизликка мустақил равишда ТПКС ривожланиш патогенези сурункали 

стресс индуцирлаган гипоталамо-гипофизар тизимга алоқадор дисфункция муҳим аҳамият касб 

этганлиги бошқа томондан, семизлик мавжуд беморларда эса гиперинсулинемия ва юқори миқдордаги 

АМГ индуцирлаган ЛГ/ФСГ нисбатини патологик ўзгариш, ҳамда ароматаза фаолиятини кучли 

камайганлиги – ТПКС ривожланиши шу беморларда инсулин резистентлиги асосий ахамият касб 

этганлигини тахмин қилиш мумкин. Юқорида келтирилганидек, ЛГ/ФСГ нисбатини бузилиши, 

фолликулалардаги текоцитлар ва гранулёз ҳужайраларни меъёрий ривожланиши, эстроген ва 

андрогенлар балансини бузилишига сабаб бўлиш орқали нормал фолликулогенезни жараёнини ишдан 

чиқаради.  

